MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IL-ĦDAX-IL PARLAMENT

LAQGĦA NRU. 3

It-Tnejn, 28 ta' Frar, 2011

Il-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Palazz, il-Belt Valletta, fis-6:46 p.m. 

L-Onor. Jesmond Mugliett, Chairman tal-Kumitat, ippresjeda.

PREŻENTI

L-Onor. Leo Brincat, l-Onor. Charles Buhagiar u l-Onor. Philip Mifsud kienu preżenti.
TALBA

Il-President tal-Kumitat qal it-talba.  

MINUTI

Il-Minuti tal-laqgħa Nru. 2 li saret fl-14 ta’ Frar 2011 kienu konfermati.

KONTINWAZZJONI TA’ DISKUSSJONI DWAR ŻEWĠ ABBOZZI TA’ AVVIŻI LEGALI: 

i. Daily Penalty Regulations, 2011. 

ii. Schedule of Penalties Regulations, 2011.

Il-Kumitat stieden lill-Avukat Ian Stafrace u lill-Perit Alex Borg, rappreżentanti tal-Awtorità ta’ Malta dwar l-Ambjent u l-Ippjanar, sabiex jieħdu sehem fid-diskussjoni.

L-Avukat Ian Stafrace qal li se jwassal is-suġġeriment tal-Kumitat u se jiddiskuti man-nies tal-local plans tal-MEPA sabiex jaraw jekk hemmx metodu aħjar ta’ kif wieħed jista’ jidentifika u jikkategorizza l-areas of containment u r-rural settlements fuq lista milli sempliċement fuq pjanta.  

Rigward id-domanda li saret fl-aħħar laqgħa tal-Kumitat dwar jekk jistax jiġi kkunsidrat li multa tassorbi lil oħra f’każ fejn bniedem tkun inħarġitlu enforcement notice, ikollu daily fine, ikun ġie sanctioned l-iżvilupp u weħel il-multa l-oħra li hemm imsemmija fl-avviż legali, l-Avukat Ian Stafrace qal li wara li dan ġie diskuss internament il-pożizzjoni tal-MEPA hija li ż-żewġ multi għandhom jibqgħu.  

Il-Perit Alex Borg qal li l-avviż legali kellu jinbidel b’mod li f’każ fejn xi ħadd ikun applika to sanction minn jeddu mhux għax ikunu marru fuqu l-enforcement officers tal-MEPA u jkun jirriżulta li l-iżvilupp illegali ikun sar wara l-ħruġ tal-avviż legali allura d-daily fine ma tkunx tapplika.
Il-Perit Alex Borg informa lill-Kumitat li kien qed jipprepara x-schedule li tispjega fid-dettall il-kategoriji li jaqgħu taħt ix-Schedule of Penalies u qal li malli jkunu lesti kien se jiċċirkolahom lill-Membri tal-Kumitat.

Il-Kumitat issuġġerixxa li għandu jsir threshold minimu għall-multa msemmija fi Skeda D dwar il-failure to obtain a completion certificate sabiex jiġi evitat li tkun suġġettiva.
L-Avukat Ian Stafrace u l-Perit Alex Borg issuġġerew sabiex sal-laqgħa li jmiss jippreparaw lill-Membri tal-Kumitat żewġ scenarios - wieħed taħt kull kategorija – bit-tariffi l-ġodda ħalli jkun hemm idea aktar ċara ta’ kif se jkunu l-multi. 

Fit-8.21 p.m. il-Kumitat aġġorna għal data li tiġi komunikata aktar tard.

ANNA BRINCAT

SKRIVANA TAL-KUMITAT

KONFERMATI
ONOR. JESMOND MUGLIETT

CHAIRMAN TAL-KUMITAT

